
Irem n ukraḍyur amezwaru  

Aḍris:                                                       
Agellid d yelli-s 

    Amacahu, Rebbi ad tt-yesselhu; ad tiɣzif amzun d asaru. 

 Zik-nni, yella yiwen n ugellid qqaren-as Gaya yesɛa yelli-s qqaren-as Dassin; 
tzad deg ṣṣifa, ayyur deg yigenni, nettat deg lqaɛa. Zedɣen deg yiwet n 
teɣremt i d-yezgan deg tlemmast n teẓgi deg talwit. 

  Almi d yiwen wass, tuḍen teqcict; tegguma ad teḥlu. Agellid yeffeɣ-it 
leɛqel, yekker yessawel i wat-taddart ɣer tejmaɛt yenna-asen: «Win ara d-
yawin taḥcict ara yesseḥlun yelli, ad tt-yaɣ yernu ad t-rreɣ d agellid.» 

 Yekker yiwen n yilemẓi i wumi qqaren Aksil, iruḥ ɣer umɣar azemni 
yeḍleb-as ad t-iɛiwen; yenna-as-id: «Ad truḥeḍ ɣer teẓgi n uwaɣezniw, ad tafeḍ din taḥcict i 
wumi qqaren aderyis, yis-s ara tidir yelli-s n ugellid.» Ilemẓi yekker tafrara, yuweḍ ɣer 
teẓgi yessewḥacen, yenɣa awaɣezniw; yewwi-d taḥcict-nni. Fkan-as-tt i yelli-s n ugellid, 
teḥla. Agellid yefreḥ ayen din, yefka-as yelli-s i yilemẓi; xedmen tameɣra n sebɛa wussan d 
sebɛa wuḍan. Seg was-nni, ddren deg talwit. 

    

Tamacahut-iw, tefra, am uɛeqqa deg tferka.  

                                                                                  Seg tmucuha n Leqbayel.    

  I. Tigzi n tirawt (6/6) 

1. D acu i as-yeḍran i yelli-s n ugellid?  

2. Amek i teḥla teqcict seg waṭṭan-is? 

3. Fren tiririt iwulmen:  

Aḍris-agi: d tadyant tanilawt / d taneqqist / d tamacahut. 

4. Suffeɣ-d seg uḍris isem unti asuf. 

5. Suffeɣ-d seg uḍris amyag yeftin deg yizri, tsemdeḍ tafelwit-a: 

Amyag Amatar udmawan Afeggag n umyag Talɣa taḥerfit 
…………………………… …………………………… …………………………… …………………………… 

 

6. Ales tira i tefya-agi war tamsertit.  

[ Tagi ttaḥcict ara yesseḥlun tageldunt.]→ ……………………..   
         

 

II. Afares s tira (4/4) Aḍris-agi yexreb, seqɛed tiseddarin-is akken ad d-tessuffɣeḍ taneqqist. 
 

• Azekka-nni, iruḥ umcic ɣer uɣerda, yenna-as: «Ay aɣerda, ffeɣ-d ad nurar.» Yerra-as-d 

uɣerda-nni: «Ruḥ ay amcic! Akken i ak-twessa yemma-k, iyi-twessa yemma.»           

• Tameddit mi kecmen s ixxamen-nsen, yal yiwen yeḥka i yemma-s. Tenna-as temcict i 

mmi-s: « Aksum n uɣerda a mmi acki-t! Ɣurek ad as-tebruḍ! »  Taɣerdayt daɣen tenna-as 

i mmi-s: « Ɣurek a mmi iman-ik seg umcic! Ma yufa-ak abrid ad k-yečč!» 

• Amcic d uɣerda  

• Yiwen wass, yemlal yiwen n umcic d aleqqaq d yiwen n uɣerda, ula d netta d tikkelt 

tamezwarut i yessen d acu i d berra, uɣalen d imeddukkal. 

